
THALLUX IDEJKOM JINTELQU

Kull wiehed minna jghaddi hajtu jimbotta ’1 quddiem il-karru tieghu. Mhux darba jew tnejn
li wiehed jeghja jimbotta, spe¢jalment meta t-triq tkun ghat-telgha. Facli tigina t-tentazzjoni
li nitilqu jdejna u ma nibgghux nimbuttaw; anzi, hawn min telaq idejh ghalkollox ghax il-
karrettun tieghu tant sar mghobbi b’pizijiet li ddecieda li jerhilu. Hemm okkazjonijiet meta 1-
idejn jintelqu, tant li wiehed lanqas isib is-sahha biex jiftah il-bieb meta jhabbattlu Gesu! Fi
kliem iehor, hawn min ghandu l-karru spiritwali tieghu tant fih taghbija religjuza, bi¢¢a utli u
ohra le, li gqata’ galbu jimbotta ’1 quddiem. Hawn min, minhabba certi ¢irkustanzi, sab ruhu fi
krizi spiritwali u ma jiflahx jerfa’ jdejh biex ibexxaq il-bieb halli Gest jghaddi ghandu.

Imma I-Profeta Sofonija llum ged jghidilna biex ma nhallux idejna jintelqu ghax il-Mulej
Alla taghna huwa f’nofsna — Alla taghna huwa qgrib ta’ kull wiehed u wahda minna u lest
jghinna nimbuttaw il-karrettun anki jekk ihammeg idejh jew jithaxxem! Alla ghandu ghal
galbu lil kull bniedem, partikularment lil dak li ma fadallux kuragg u sahha biex jimbotta 1-
karru tieghu. Alla ghani fil-hniena ma jahmilx jarana miflugin bl-imbuttar jew nirriskjaw li t-
taghbija taghna tmur mal-art u tintrifes. Ghalhekk fil-hniena infinita tieghu igeddidna u
jghinna nergghu naghmlu l-muskoli biex inkomplu nimbuttaw il-progett ta’ hajjitna °’l
quddiem. Huwa jhaddanna minkejja I-mizerja taghna; ebda dnub ma jnaffar jew ibieghed lil
Alla minna I-bnedmin.

Meta naghmlu din l-esperjenza tal-imhabba kollha hniena u gratuwita ta’ Alla li dehret fi
Kristu, ma nistghux nibgghu indifferenti quddiem hutna li ghejew jimbuttaw tant li hawn min
abbanduna 1-karru tieghu.

Ghalhekk din is-Sena Mgaddsa hija opportunita biex wara li nkunu dogna d-duwa tal-hniena
ta’ Alla, ahna ndewqu l-hniena biex naghmlu 1-“opri tal-hniena”, kemm dawk li jmissu r-ruh
u kemm dawk li jirrigwardaw il-gisem. Fil-bidu ta’ dan il-Gublew nappella minn qalbi lill-
Knisja f’Ghawdex biex:

(1) matul din is-Sena nahdmu aktar fugna nfusna biex nahfru lil xulxin u naghmlu
rikonc¢iljazzjoni. Ma humiex ftit dawk li ghandhom gerhat miftuhin inixxu d-demm
minhabba glied u firdiet, anki fil-familji. Nixtieq li matul din is-sena nuzaw il-balzmu
tal-hniena biex certi feriti, anki dawk fejn il-laham thassar, jaghlqu.

(2) kull parro¢ca u kull komunita ekklezjali darba fix-xahar toffri 1-ferta tal-gbir kollu li
jsir fil-knisja f’gurnata ghall-karita. Mhux ged nghid li ghandna nzidu gabra ohra;
imma li l-gbir ta’ gurnata li normalment isir ghall-htigijiet ordinarji tal-knisja, imur
ghall-karita li taghzel il-parrocca stess. Konxju li finanzjarjament il-parro¢¢i huma
mgebbdin, imma xorta wahda ma nibzghux innaqqsu ftit mill-kaxxa tal-knisja biex
inhennu bhall-Missier.

Filwaqt li hemm seba’ hidmiet tal-hniena ta’ natura spiritwali u sebgha ohra korporali, fir-
Regola tieghu San Benedittu dahhal it-tmiem azzjoni tal-hniena spiritwali: 1li gatt ma
ghandna naqtghu galbna mill-mizerikordja ta’ Alla. Ghalhekk naghmlu 1-qalb: il-hniena ta’



Alla hija ghajn ta’ ilma gieri, qatt ma hi ser tinxef, imma tibga ssaqqi biex fuq art xaghrija
tnibbet u taghti 1-frott. Jekk inhallu I-hniena ta’ Alla tmissna, mhux biss ahna nibgqghu
nimbuttaw il-karru, imma nkunu wkoll kapaci nghinu lill-proxxmu taghna jimbotta 1-karru
tieghu wkoll.



